
Árið 1996,  30. september hófst fundur í hreppsnefnd að Njarðarbraut 14.  Eftirtaldir sátu fundinn;  Sigríður Hrönn Elíasdóttir, Friðgerður Baldvindsóttir, Salvar Baldursson, Heiðar Guðbrandsson, Kristján Jónatansson og Ágúst Kr. Björnsson sveitarstjóri.





Fundurinn var boðaður 24.09.1996, en þar sem Sigríður Hrönn boðaði veikindi og Salvar Baldursson komst ekki vegna veðurs og færðar voru hreppsnefndarmenn sammála um að fresta fundinum til 30. sept. 1996.

Oddviti setti fundinn, bauð Kristján Jónatansson sérstaklega velkominn á sinn fyrsta fund á þessu kjörtímabili.





Nýting lóðar við Eyrardal.


Fyrir liggur greinagerð Árna Jónssonar og Guðrúnar Stefánsdóttur um nýtingu lóðar við Eyrardal 2.   ÁKB gerði grein fyrir forsögu málsins og greinargerðinni.





Hreppsnefnd er sammála um að samþykkja fyrir sitt leyti skipulag á lóðinni miðað við framlögð gögn, og vísar málinu til umfjöllunar í byggingarnefnd, Skipulags ríkisins og Umhverfisráðuneytisins.


Bréf kennara - ósk um viðræður.


Hreppsnefnd vill ítreka að við gerð fjárhagsáætlunar fyrir árið 1996 var fjármunum sem áður voru nýttir til greiðslu launauppbótar varið til greiðslu annarra liða í rekstri grunnskólans, þar með talið greiðslu fyrir akstur starfsfólks og kostnaðar við húsnæði aðkominna kennara.


Hreppsnefnd er sammála um að sveitarstjóri geri fulltrúum kennara grein fyrir þessu, og vísar erindinu jafnframt til umfjöllunar í fræðslu- og tómstundanefnd og gerð fjárhagsáætlunar fyrir næsta ár.





 


Útboð á göngustígum.


Sveitarstjóri gerði grein fyrir útboði á göngustígum, en það er í samræmi við samþykktir hreppsnefndar í apríl sl. um framkvæmdir.  Tvö tilboð bárust;





		Jónbjörn Björnsson 		2.941.398.-


		Vesturvélar ehf.		2.091.176.-





		Kostnaðaráætlun 		2.538.170.-





Hreppsnefnd er sammála um að taka lægra tilboðinu sem er frá Vesturvélum ehf.  Jafnframt að aukið verði við magntölur og stígar sem liggja upp úr Holtagötu verði jarðvegsskiptir upp fyrir lóðir.


Hreppsnefnd óskar að fyrir næsta fund liggi fyrir niðurstaða í athugun á grundun íþróttavallar.


Samningur við Hellu og varmalagnir.


Hreppsnefnd staðfestir samning við Hellu og varmalagnir.    


Bréf lóðarhafa við Hlíðargötu.


Hreppsnefnd er sammála um að fela sveitarstjóra að minka ágang yfirborðsvatns á þessu svæði, og  minnka eins og kostur er vatnsrennsli að þessum lóðum í samræmi við lög og reglugerðir.


Helgi Bjarnason - umboð frá Jóni Elíassyni.


Sveitarstjóri gerði grein fyrir málinu, og upplýsti að Jón Elíasson hefur afturkallað umboðið.


Heiðar óskað eftirfarandi bókunar.  Að góðar stjórnsýslureglur séu hafðar í heiðri og ekki sé vísvitandi komið í veg fyrir að upplýsingar séu gefnar til íbúa byggðarlagsins.





Sveitarstjóri vill taka fram að ákvæði eru í lögum um upplýsingaskyldu þess efnis að heimilt er að halda gögnum í málum sem ekki hafa farið til úrskurðar dómsyfirvalda ef fyrirséð er að þau geri það.





Drög að samningum vegna sex flytjanlegra húsa.


Sveitarstjóri gerði grein fyrir bréfi umhverfisráðuneytisins 28.8.1996 varðandi þá kosti við flutninga húsa sem ráðuneytið er tilbúið að styrkja sveitarfélagið með.  Ljóst er að allir kostirnir koma til varðandi flutning húsanna.





Sigríður Hrönn vakti athygli á vanhæfi sínu og vék af fundi.


Hreppsnefnd samþykkir þau samningsdrög sem liggja fyrir varðandi flutning Fögrubrekku.


Hér kom Sigríður Hrönn aftur á fundinn.





Sveitarstjóri gerði grein fyrir fundi í umhverfisráðuneytinu 18. sep. þar sem fjallað var um uppgjör þeirra húsa sem búið er að flytja, og athugasemdir eigenda þeirra húsa sem eftir er að flytja varðandi útreikninga á flutningsáætlun.





Hreppsnefnd samþykkir þau samningsdrög sem liggja fyrir varðandi þá fjóra húseigendur sem kjósa að flytja hús að hætti 2 í bréfi umhverfisráðuneytisins, þ.e.  móttaka greiðslu flutningsbóta en byggja nýtt hús í Súðavík. 


Greinargerð sveitarstjóra varðandi uppkaup húsa.


Sveitarstjóri gerði grein fyrir málinu í framhaldi af samþykkt hreppsnefndar 12. ágúst sl.,  og lagði fram samantekt varðandi Hlíðargötu 1 og Hlíðargötu 7.


Bréf  Slysavarnadeildar Súðavíkurhrepps og björgunarsveitarinnar Kofra dags.11.sept sl.


Hreppsnefnd frestar afgreiðslu erindisins þar sem sveitarsjóður hefur ekki umráðarétt yfir eigninni.


Tilnefning í dómnefnd vegna minningareits.


Sveitarstjóri gerir að tillögu að Sigríður Rannveig Jónsdóttir og Barði Ingibjartsson verði tilnefnd í dómnefnd minningareits við Túngötu, og Rósa Jónasdóttir verði tilnefnd til vara, að hálfu aðstanda.





Heiðar endurflutti fyrri tillögu sína um að hreppsnefnd kjósi þrjá fulltrúa.





Tillaga sveitarstjóra borinn undir atkvæði.  Samþykkt með þremur atkvæðum, Heiðar Guðbrandsson var á móti, en Kristján Jónatansson sat hjá.





Þar sem tillaga sveitarstjóra er samþykkt þarf ekki að greiða atkvæði um tillögu Heiðars.


Orkubú Vestfjarða - ósk um lagningu háspennustrengs.


Hreppsnefnd samþykkir að grafin verði háspennustrengur frá Grundarstræti og að Langeyrarlínu eins og hún er í dag.


Hreppsnefnd vill undirstrika álit sitt að leggja skuli niður háspennta loftlínu ofan nýrrar byggðar og leggja þá línu í jarðstreng frá varaaflstöð á Bólholti í Sauradal.   Svæðir ofan nýrrar byggðar í Súðavík er nú orðið útivistar- og trjáræktarsvæði.


Bréf Jóns Magnússonar hrl.  vegna Aðalgötu 2.


Lagt fram.


Eftirfarandi erindi lögð fram:


Skólaskrifstofa Vestfjarða - fjárhagsáætlun og drög að samningi.


Lagt fram. Fræðslunefnd hefur verið send þessi gögn





Kynning á stofnun atvinnuþróunarfélags Vestfjarða.


Lagt fram.








Í lok fundar lagði oddviti fram þakkarbréf frá forseta Íslands Herra Ólafi Ragnari Grímssyni, en þar koma fram þakkir þeirra hjóna varðandi móttökur í Súðavíkurhreppi.





Fundagerð upplesinn. Fleira ekki gert og fundi slitið kl. 16.15.

